
Xayitov Xushvaqt Saparbayevich – yuridik fanlar 
doktori, professor, O‘zbekiston Respublikasi 
Prezidenti huzuridagi Davlat siyosati va boshqaruvi 
akademiyasi; 

Asadov Shavkat G‘aybullayevich – yuridik fanlar 
doktori, dotsent, O‘zbekiston Respublikasi 
Prezidenti huzuridagi Davlat siyosati va boshqaruvi 
akademiyasi; 

Ergashev Ikrom Abdurasulovich – yuridik fanlari 
doktori, professor, Toshkent davlat yuridik 
universiteti; 

Utemuratov Maxmut Ajimuratovich – yuridik fanlar 
nomzodi, professor, Toshkent davlat yuridik 
universiteti; 

Saydullayev Shaxzod Alixanovich – yuridik fanlar 
nomzodi, professor, Toshkent davlat yuridik 
universiteti; 

Hakimov Komil Baxtiyarovich – yuridik fanlar 
doktori, dotsent, Toshkent davlat yuridik 
universiteti; 

Yusupov Sardorbek Baxodirovich – yuridik fanlar 
doktori, professor, Toshkent davlat yuridik 
universiteti; 

Amirov Zafar Aktamovich – yuridik fanlar doktori 
(PhD), O‘zbekiston Respublikasi Sudyalar oliy 

kengashi huzuridagi Sudyalar oliy maktabi; 

Jo‘rayev Sherzod Yuldashevich – yuridik fanlar 
nomzodi, dotsent, Toshkent davlat yuridik 
universiteti; 

Babadjanov Atabek Davronbekovich – yuridik fanlar 
nomzodi, professor, Toshkent davlat yuridik 
universiteti; 

Normatov Bekzod Akrom o‘g‘li — yuridik fanlar 
bo‘yicha falsafa doktori, Toshkent davlat yuridik 
universiteti; 

Rahmatov Elyor Jumaboyevich — yuridik fanlar 
nomzodi, Toshkent davlat yuridik universiteti; 

Ibragimova Gulnora Xavazmatovna – pedagogika 
fanlari doktori, professor, Toshkent davlat 
iqtisodiyot universiteti; 

Zakirova Feruza Maxmudovna – pedagogika fanlari 
doktori, Toshkent axborot texnologiyalari 
universiteti huzuridagi pedagogik kadrlarni qayta 
tayyorlash va ularning malakasini oshirish tarmoq 
markazi; 

Kayumova Nasiba Ashurovna – pedagogika fanlari 
doktori, professor, Qarshi davlat universiteti; 

Taylanova Shoxida Zayniyevna – pedagogika fanlari 
doktori, dotsent; 

Jumaniyozova Muhayyo Tojiyevna – pedagogika 
fanlari doktori, dotsent, O‘zbekiston davlat jahon 
tillari universiteti; 

Ibraximov Sanjar Urunbayevich – pedagogika fanlari 
doktori, Iqtisodiyot va pedagogika universiteti; 

Javliyeva Shaxnoza Baxodirovna – pedagogika 
fanlari bo‘yicha falsafa doktori (PhD), Samarqand 
davlat universiteti; 

Bobomurotova Latofat Elmurodovna — pedagogika 
fanlari bo‘yicha falsafa doktori (PhD), 
Samarqanddavlatuniversiteti. 

 

19.00.00- PSIXOLOGIYA FANLARI: 

Karimova Vasila Mamanosirovna – psixologiya 
fanlari doktori, professor, Nizomiy nomidagi 
Toshkent davlat pedagogika universiteti; 

Hayitov Oybek Eshboyevich – Jismoniy tarbiya va 
sport bo‘yicha mutaxassislarni qayta tayyorlash va 
malakasini oshirish instituti, psixologiya fanlari 
doktori, professor 

Umarova Navbahor Shokirovna– psixologiya fanlari 
doktori, dotsent, Nizomiy nomidagi Toshkent davlat 
pedagogika universiteti, Amaliy psixologiyasi 
kafedrasi mudiri;

Atabayeva Nargis Batirovna – psixologiya fanlari 
doktori, dotsent, Nizomiy nomidagi Toshkent davlat 
pedagogika universiteti; 

Shamshetova Anjim Karamaddinovna – psixologiya 
fanlari doktori, dotsent, O‘zbekiston davlat jahon 
tillari universiteti; 

Qodirov Obid Safarovich – psixologiya fanlari doktori 
(PhD), Samarkand viloyat IIB Tibbiyot bo‘limi 
psixologik xizmat boshlig‘i. 

 

22.00.00- SOTSIOLOGIYA FANLARI: 

Latipova Nodira Muxtarjanovna – sotsiologiya 
fanlari doktori, professor, O‘zbekiston milliy 
universiteti kafedra mudiri; 

Seitov Azamat Po‘latovich – sotsiologiya fanlari 
doktori, professor, O‘zbekiston milliy universiteti; 

Sodiqova Shohida Marxaboyevna – sotsiologiya 
fanlari doktori, professor, O‘zbekiston xalqaro islom 
akademiyasi. 

 

23.00.00- SIYOSIY FANLAR 

Nazarov Nasriddin Ataqulovich –siyosiy fanlar 
doktori, falsafa fanlari doktori, professor, Toshkent 
arxitektura qurilish instituti; 

Bo‘tayev Usmonjon Xayrullayevich –siyosiy fanlar 
doktori, dotsent, O‘zbekiston milliy universiteti 
kafedra mudiri. 

 

ОАK Ro‘yxati 

Mazkur jurnal Vazirlar Mahkamasi huzuridagi Oliy attestatsiya komissiyasi Rayosatining 2022-yil  
30-noyabrdagi 327/5-son qarori bilan tarix, iqtisodiyot, falsafa, filologiya, yuridik va pedagogika fanlari 
bo‘yicha ilmiy darajalar yuzasidan dissertatsiyalar asosiy natijalarini chop etish tavsiya etilgan ilmiy 
nashrlar ro‘yxatiga kiritilgan. 

 

“Ijtimoiy-gumanitar fanlarning dolzarb 

muammolari” elektron jurnali 2020-yil  

6-avgust kuni 1368-sonli guvohnoma bilan 

davlat ro‘yxatiga olingan. 

Muassis: “SCIENCEPROBLEMS TEAM” 

mas’uliyati cheklangan jamiyati 

 

Tahririyat manzili: 

100070. Toshkent shahri, Yakkasaroy 

tumani, Kichik Beshyog‘och ko‘chasi, 

70/10-uy. Elektron manzil: 

scienceproblems.uz@gmail.com 

Bog‘lanish uchun telefon: 

(99) 602-09-84 (telegram). 

mailto:scienceproblems.uz@gmail.com

Sefard yahudiylariga oid ilmiy tadqiqotlar XVIII asr oxirlaridan boshlab rivojlana 

boshlagan. Dastlabki izlanishlar asosan shaxsiy va siyosiy sabablarga borib taqalgan boʻlib, 

yahudiy olimlar oʻz nasl-nasablarini oʻrganishga qiziqqanlar. Bu tadqiqotlar keyinchalik 

madaniy, ijtimoiy va diniy yoʻnalishlarda rivojlangan. XVIII–XX asrlarda juda koʻplab sefard 

tadqiqotchilar oʻz jamoalarining tarixini oʻrganib, ilmiy adabiyotlar yaratganlar. Ular orasida 

Rafael Salamon, Samuyel David Luzatto, Merkado Jozef, Jozef Nehama, Mayr Bernardete, 

Ibrohim Galante, Isak Emanuyel, Yetzak Bin Zvi, Abraham Yahudo va boshqalar mavjud boʻlib, 

ularning har biri tarix, til, jamiyat va madaniyat boʻyicha salmoqli hissa qoʻshgan. 

Dastlabki tadqiqotlardan birini Rafael Salamon (vafoti 1797-yilda) 1787-yilda ajdodlari 

tarixini oʻrganish bilan boshlagan. Ispaniyadan surgun qilinganidan keyingi davr mobaynida 

mailto:jabborovqahramon98@gmail.com

ularning qayerlarda boʻlganligini va ularning ijtimoiy mavqeyini aniqlash uchun turli 

ravvinlarning qoʻlyozmalarini oʻrgana boshladi va oilasini keyingi tarixini birlashtirdi. Uning bu 

kabi izlanishlarining sababi shaxsiy va siyosiy sabablarga borib taqalgan. 

Samuyel David Luzatto (1860-1865) ibroniy tilda Shadal taxallusi bilan ham tanilgan, 

italiyalik yahudiy shoiri va grammatikachisi boʻlib, italyan va ibroniy tillarda Bibliyaga tanqidiy 

yondashgan koʻplab asarlar muallifi hisoblanadi (1851).  

Merkado Jozef (1870-1940) Serres shahrida sefard yahudiy oilasida tugʻilgan. Kasbi 

oʻqituvchi va tarixchi boʻlgan. U 1892-yilda Serres va Salonikagi yahudiy jamiyatiga oid 

tadqiqotlar olib borgan. 1892-yildagi izlanishlarining birida shunday yozadi: “yahudiylar oʻz 

tarixini yozishlari kerak, chunki bu ajdodlari asrlar davomida duch kelgan taʼqiblar haqida 

maʼlumot berish bilan birga begonalarning noxolis yondashuvini tuzatishga yordam  

beradi” [1; P. 394.]. Uning tavsiyalari asosida Shimoliy Afrika va Levantdagi yahudiylar taʼlim 

olayotgan maktablarda Injil tarixi fanidan keyingi fan sifatida yahudiy tarixi fani kiritildi.  

Nemis yahudiy ziyolilarining kichik guruhi tomonidan XIX asr boshlarida tashkil etilgan 

Yahudiylik ilmi harakati yahudiy ziyolilarini tanitish va yahudiylar tarixini va madaniyatini 

tanqidiy oʻrganishni maqsad qilgan edi. Yahudiylik ilmi harakati olimlari oʻrta asrlar 

Iberiyasidagi yahudiylarning aqliy intillekti va madaniy yutuqlariga qiziqish bildirgan. 

Shuningdek, islom boshqaruvi yahudiylarga jamiyatning elita qatlamiga kirish va nasroniy va 

musulmon qoʻshnilarining madaniy aloqalarida qatnashish imkoni berganligini eʼtirof etishgan. 

Biroq, harakat aʼzolarining surgundan keyingi sefarad yahudiylariga oid izlanishlari koʻp 

boʻlmadi. Shuning uchun baʼzi yahudiy olimlari harakatni zamonaviy sefardlarni tarixsiz xalqqa 

aylantirganlikka ayblashgan.  

XX asrning koʻp qismida bankir, maktab direktori va Salonikadagi yahudiy jamoa rahbari 

Jozef Nehama (1881-1971) ismi koʻp uchraydi. U oʻzi tugʻilgan shahrining yahudiy oʻtmishining 

sermahsul yilnomachisi hisoblanadi. U Salonika va Parij matbuotiga yahudiylarning tarixi, 

tijorati va salomatligiga oid koʻplab maqolalarni taqdim etgan. Yetti jildlik “Salonikaliklar va 

Isroilliklar tarixi” kitobini yozgan va bu ish ustida koʻp mehnat qilgan. Qirq yil davomida 

fransuzcha-ladina lugʻati ustida ishladi, hamda ispan-yahudiy soʻzlashuvida salonikalik 

sefardlarning lahjasini tahlil qildi.  

1930-yilda Mayr Bernardete tomonidan Ispan instituti homiyligida Kolumbiya 

universitetida sefard tadqiqotlari dasturi ishlab chiqilgan. Oʻsha paytda Kolumbiya dasturi 

dunyodagi sefard madaniyatini oʻrganishga qaratilgan yagona rasmiy akademik boʻlinma 

boʻlgan. Shuningdek Mayr Bernardete va Moris Xekstir tomonidan 1913-yilda Sinsinatidagi 

sefard muhojirlari jamoasi boʻyicha sotsiologik soʻrovnoma oʻtkazilgan. Soʻrovnomada sefard 

muhojirlari duch kelayotgan muammolar koʻrsatilgan. Shuningdek, XX asr boshlarida 

AQSHdagi sefard yahudiylarining ijtimoiy-iqtisodiy holati haqida muhim maʼlumotlarni ham oʻz 

ichiga olgan [2; P.260.]. 

Sefard va turk yahudiylari tarixining eng mashhur olimlaridan Ibrohim Galante (1873-

1961) tarixchi, pedagog, professor, jurnalist, tilshunos boʻlgan. Ibrohim Galante 60 dan ortiq 

kitoblar va yuzdan ortiq maqolalar muallifi hisoblanadi. Shuningdek, fransuz, german va turk 

yahudiylariga aloqador boʻlgan hujjatlarni ibroniy va ladin tillariga tarjima qilganligi bilan 

mashhurdir.  

Isak Emanuyel (1896-1972) Salonikada yahudiy oilasida tugʻilgan. Sefard yahudiylari 

tarixiga oid izlanishlar olib borgan. 1923-yilda Salonika yahudiylar kengashi tomonidan Isak 

Emanuyel Breslaudagi (Polsha) yahudiy diniy seminariyasiga oʻqishga yuborilgan. Aslida u 

oʻqishni tamomlab, Salonikaga qaytib ravvin boʻlib xizmat qilishi kerak boʻlgan. Lekin u 

Yevropada oʻn yildan koʻproq vaqt davomida qolib, 1936-yilda Lozanna universitetida fan 

nomzodi ilmiy darajasini olgan. Shu yilning oʻzida u Salonikadagi yahudiylar hayotining 

dastlabki asrlariga oid tadqiqotining birinchi jildini chop ettiradi. Isak Emanuyel 1924-yildan 

boshlab Berlin, Parij, London va Oksforddagi tarixiy qoʻlyozmalarni oʻrgana boshlagan. 

Dastlabki izlanishlari davomida Salonikadigi yahudiy qabristonlaridagi 3000 ga yaqin 

epitafiyalarni oʻrganib chiqqan. Shuningdek, 1500-1660 yillarga tegishli boʻlgan, yahudiylar 

tarixi boʻyicha qiziqarli hisoblangan 500 ta epitafiyani nashr ettirgan.  

Yetzak Bin Zvi (1884-1963) Rossiyada tugʻilgan. Keyinchalik Turkiyaga koʻchib keladi va 

Amerika Qoʻshma shtatlariga koʻchib ketishdan oldin Istanbulda huquqshunoslik darajasini 

oladi. Oxir-oqibat Falastinda joylashadi. Bin Zvi ashaddiy sionist boʻlgan. U Isroil mustaqillik 

deklaratsiyasini imzolaganlar qatorida boʻlgan. 1948-yilda u Sharqdagi yahudiy jamoalarini 

oʻrganish institutini (keyinchalik Bin-Zvi instituti nomini olgan) tuzadi va unga oʻzi rahbarlik 

qiladi. Uning homiyligida Oʻrta Yer dengizi, Yaqin Sharq va Shimoliy Afrika yahudiylarining 

tarixi va diniy amaliyotlari boʻyicha tadqiqotlar olib borilgan. Keyinchalik Bin Zvi 1952-1963 

yillarda Isroil prezidenti vazifasini bajaradi. Sharqdagi yahudiy jamoalarini oʻrganish instituti 

3 ta tashkilot tomonidan asos solingan. Bular: Isroildagi ishchilar jamiyati, Milliy qoʻmita va 

Amerika ishchilar jamiyatidir. 

Abraham Yahudo (1877-1951) Madrid universiteti professori boʻlgan. U XX asr 

boshlarida Madrid universitetida yahudiyshunoslikka oid tadqiqotlarni oʻrganishni ilgari 

surgan. Ibroniy tili boʻyicha dasturlar ishlab chiqqan. Uning dasturlari nihoyasiga yetmaydi. 

Sababi konservativ katolik doiralari uni oʻz lavozimidan ozod qiladi. 

Sefard yahudiylari boshqa yahudiy yoʻnalishlaridan dunyoviy tadqiqotlarga munosabati 

bilan ham ahralib turgan. Sefard olimlari ilm-fan, adabiyot va falsafani oʻrganib, bu sohalarga 

oid asarlar yozishgan. Bu kabi holatlar har bir jamoa yashaydigan madaniy muhitga bogʻliq 

boʻlgan. Oʻz navbatida, sefard olimlari yahudiy boʻlmagan jamiyatlarning hurmatini qozonish 

uchun ham dunyoviy tadqiqotlarni muhim hisoblashgan. Bu kabi tadqiqotlar keyingi yillar 

davomida ham davom etib kelmoqda. Masalan, Yeshiva universiteti sefarad tadqiqotlar dasturi 

1968-yilda tashkil qilingan. Vashington universiteti qoshidagi Stroum yahudiy tadqiqotlar 

markazining sefard tadqiqotlar dasturi ladino tilida soʻzlashuvchi sefard yahudiylarining tarixi, 

madaniyati va tilini oʻrganish, o‘qitish va qayta tiklash uchun dunyoga mashhur dasturdir. 

XVIII asrning boshlarida Oʻrta Osiyoda yuz bergan siyosiy jarayonlar tufayli yahudiylar 

Eron, Afgʻoniston, Xiva, Qoʻqon va Buxoro jamoalariga boʻlinib ketadi. XIX asrning ikkinchi 

yarmida Rossiya imperiyasi tomonidan Oʻrta Osiyoning bir qismi bosib olinishi yahudiylarning 

yana Turkiston va Buxoro jamoalariga boʻlinib ketishiga olib keldi [3; C. 66.]. 

XX asrda Sefarad immigratsiya markazlari asosan Shimoliy Amerikada: Nyu-York, 

Chikago, San Fransisko, Los Anjels, Vashington, Montreal, Meksika, Verakrus kabi shaharlarida; 

Janubiy Amerikada: Lima, Rio de Jeneyiro, Buenos Ayres, Montavidiya; Yevropada: Manchester, 

London, Parij, Marsel, Madrid, Lisbon, Rim, Milan, Vinetsiya; Janubiy Afrikada: Lubumbashi, 

Salisbury, Yohannesburg, Keyptoun; shuningdek, Istanbul, Anqara, Salonika, Tel Aviv, 

Aleksandriya kabi shaharlarda mavjud boʻlgan.  

Yigirmanchi asrning boshlarida Usmonli imperiyasidan oʻn minglab yahudiylar iqtisodiy 

yaxshilanish izlab Nyu-York shahriga kela boshladi. Koʻpchilikning bu jarayonlarni 

kuchayishiga Usmonli imperiyasining Liviya ustidan Italiya bilan 1911-yildagi urushi  

va 1912-1913-yillardagi ikki Bolqon urushi sababidan musulmon boʻlmaganlarning ham 

umumiy harbiy xizmatga chaqirishni talab qiladigan yangi qonunni qabul qilinganligidan deb 

bilishadi. Nyu-Yorkda ham boshqa sefarad immigratsiya markazlarida boʻlgani kabi yangi 

xayriya tashkilotlari yangi muhojir aholining ehtiyojlarini qondirish uchun paydo boʻlgan. 

1911-yil boshida Sefarad yahudiy muhojirlari uchun Ibroniy Immigrant Yordam Jamiyati 

byurosi (keyinchalik Sharq byurosi) tashkil etildi. Keyingi yili taniqli levantin yahudiy faollari 

Sharq yahudiylari federatsiyasini tuzdilar. Istanbulda tugʻilgan Jozef Gedalesiya uning birinchi 

prezidenti boʻldi. Tashkilot maqsadi “amerikalashtirish va sharq yahudiylarining ahvolini 

yaxshilash” ekanligi eʼlon qilindi. Ushbu tashkilotning nomi Amerika Sharq Yahudiylari 

Federatsiyasi deb nomlanadi; shtab-kvartirasi Nyu-York shahrida joylashgan. Uning maqsadi 

iqtisodda, sanoatda, taʼlimda, fuqarolik va diniy sharoitlarda Amerika Qoʻshma Shtatlaridagi 

sefarad yahudiylarining holatlarini yaxshilash deb belgilangan.  

Shimoliy Amerikadagi eng qadimgi yahudiylar jamoasi 1654-yilda yigirma uch sefarad 

qochqinlari Portugaliya inkvizitsiyasidan qochib, dastlab Braziliyaning Resif shahridan  

Nyu-Amsterdamga (keyinroq Nyu-York shahriga) kelishgan. Ular keyinchalik qadimgi 

sefardimlar deb tanilgan va ular ham oʻz vaqtida oʻz jamiyatlariga asos solishgan. Bu vaqtga 

kelib bu yerdagi qadimgi sefardlar asosan madaniyatli, ingliz tilini yaxshi bilgan va boy jamoa 

boʻlgan, holbuki yangi kelgan sefardlar asosan ishchilar sinfidan boʻlib, koʻpincha Qoʻshma 

Shtatlarga ingliz tilini juda kam biladigan yoki umuman bilmaydigan yahudiylar immigrant 

sifatida osongina kelgan. 1912-yilda Nyu-Yorkdagi birinchi ispan-portugal sinagogasi ravvini 

Dr. David de Sola Pol oʻz vaʼzida bu yerdagi qadimgi sefard jamoati Usmonli imperiyasidan 

kelgan yahudiylarni ochiq qoʻl bilan kutib olganligini, yaqinda kelganlar uning kamayib 

borayotgan jamoasiga yangi hayot kiritishiga umid bogʻlaganligini taʼkidlab oʻtgan.  

Yigirmanchi asrning boshlarida Amerika qitʼasiga kelayotgan yahudiylar asosan 

jamoaviy holatda kela boshlaganlar. Bu bir hududda istiqomat qilgan sefarad jamoalarining bu 

qitʼadagi hududlarda ham birga boʻlishini taqozo etdi. Antaliya va Bolqondan kelgan yahudiylar 

asosan Kuba hududlariga joylashganlar. Lotin Amerikasining boshqa joylarida boʻlgani kabi, bu 

mamlakatning katolik muhitida, eng qadimgi sefard yosh avlodining baʼzilari ham 

yahudiylikdan uzoqlashishni boshdan kechirgan. Shuningdek boshqa joylarda boʻlgani kabi 

Kubada ham muhojir sefardlar migratsiya bilan bogʻliq koʻplab qiyinchiliklarga duch kelgan, 

jumladan, oʻz uylari bilan sekin va ishonchsiz aloqa oʻrnatganlar. Nikoh masalalari borasida, 

ayniqsa, ajrim masalalari sefard muhojirlari orasida yaxshi yoʻlga qoʻyilmaganligi tarixiy 

manbalarda keltiriladi. Yigirmanchi asrning boshlarida yahudiy erkaklarning aksari oʻz 

oilalaridan oldin koʻchib kelishgan. Ommaviy migratsiya davri boshqa yahudiy ayollarida 

boʻlgani kabi sefarad yahudiy ayollari uchun ham bir qator qonuniy tashvishlarni keltirib 

chiqargan. 

XIX asr oʻrtalarida Kaliforniya iqtisodiyotning keskin kengayishi natijasida sefard va 

ashkenazi yahudiy muhojirlari koʻchib oʻtishi uchun qulay hududga aylandi. Mintaqadagi 

barcha sefard aholi punktlari orasidan tez orada Los Anjeles eng kattasi boʻldi. Yahudiy-ispan 

aholisi keyingi oʻn yilliklarda koʻpayishi bilan XX asrda shahar geografik va demografik jihatdan 

kengayib bordi. Los-Anjelesdagi sefarad yahudiy muhojirlari tezda bir qator oʻzlariga tegishli 

boʻlgan jamiyatlarni, jumladan, asosan yahudiylardan tashkil topgan Tinchlik va Taraqqiyot 

jamiyatini tuzdilar. Los Anjelesdagi sefard yahudiy jamiyati aʼzolarining miqdori koʻpaygani 

sari, sefardlarni birlashtiruvchi jamiyatlarning ham miqdori koʻpayavergan. Ushbu turtki 

tufayli 1920-yilda “Los Anjeles sefardlar jamiyati” (La Komunidad deb ham nomlanadi) paydo 

boʻldi. La Komunidad tomonidan barpo qilingan sinagoga oʻz navbatida yahudiylar 

ibodatxonasi boʻlishi bilan bir qatorda Los Anjelesdagi Bolqon, Yaqin Sharq va Shimoliy Afrika 

yahudiy hamjamiyatlarining markazi boʻlib ham xizmat qilgan. 

Sefard yahudiylarining Meksika hududlariga kirib borishiga bir necha sabablar boʻlgan. 

Meksika xalqining soʻzlashuv tili sefard jamoalari tiliga yaqinligi ham oʻz navbatida migratsiya 

sabablaridan biri sifatida koʻrsatiladi. Chunki sefardlarning ladina tili ham aynan yahudiy-ispan 

tili qorishmasidan paydo boʻlgan. Shuningdek, 1924-yilga kelib yangi immigratsiya boʻyicha 

cheklovchi qonun ham yahudiy muhojirlarining AQShga kirishini cheklab qoʻydi. Bu esa turli 

hududlardan AQShga kelgan muhojirlar uchun boshqa Lotin Amerikasi mamlakatlarini qidirib 

topishiga sabab boʻlgan. Bunday paytda Meksika eng munosib hudud hisoblangan [4]. 

XX asr oʻrtalarida Isroil davlati barpo etilayotgan bir paytda Misr, Iroq va boshqa qoʻshni 

arab mamlakatlarida tartibsizliklar, qotilliklar sodir boʻldi. Ushbu tartibsizliklar natijasida 

yahudiylar oʻz uylarini tashlab ketishdi va ularning baʼzilari Avstraliyaga koʻchib ketishni 

tanladilar. Mana shu tarzda Avstraliya asrda sefard migratsiyasining muhim markazlaridan 

biriga aylandi [5; P.14.]. 

Xulosa qilib aytganda, Juliya Kohenning XVIII–XX asrlarda Sefard yahudiylarining 

ijtimoiy holatiga oid tadqiqotlari asosida olib borilgan mazkur maqolada sefard jamoalarining 

tarixiy taraqqiyoti, madaniy merosi va ilmiy faoliyati tahlil etildi. Tadqiqotda bir qancha 

yahudiy olimlarning ilmiy meroslari oʻrganildi. Ularning har biri Sefard yahudiylarining tarixiy 

xotirasi, til boyligi (xususan, ladino tili), jamiyatdagi oʻrni va huquqiy maqomiga oid qimmatli 

maʼlumotlar taqdim etgan. Ayniqsa, muhojir jamoalarning Yevropa, Osiyo, Amerika va 

Avstraliyadagi holati, ularning jamiyatga moslashuvi, integratsiyasi va oʻzligiga sodiqlik 

masalalari tahlil qilindi. Maqola orqali sefard olimlarining ilmiy maktablar shakllantirishdagi 

oʻrni yoritildi. Ushbu ilmiy ish Sefard yahudiylari tarixining muhim jihatlarini yoritib berish 

bilan birga, zamonaviy diasporalarning oʻz tarixiy ildizlariga munosabati, madaniy xotiraning 

saqlanishi va global integratsiya jarayonidagi oʻrnini anglashga xizmat qiladi. 

